
వకాశంబును నగుత్రికూటశిఖరిశిఖరప్రదేశంబున స్వర్గలోకవస్వౌకసారాది దిక్పాలపురంబులు నిర్మించి యాఱితేఱినశిల్పనైపుణ్యము మెఱసి నిర్మించిన యాలంకాపురంబు మీకాఁపురంబునకుఁ దగు నందు నిలువుం డని వెండియు విశ్వకర్మ వారలం గనుంగొని.  240 



శా. లంకాదుర్గముఁ జేరి శాత్రవులకున్ లక్ష్మింపఁగా రాకని 

     శ్శంకఖ్యాతిఁ గనం గలా రని గణించన్ శిల్పసమ్రాట్సుధా 

     సంకాశోక్తుల నుత్సహించి బహురక్ష శ్శ్రేణితో దోర్బలా 

     హంకారంబునఁ జేరి రప్పురి నిశాటాధ్యక్షు లొక్కుమ్మడిన్ 241 



                     §§§ మాల్యవ దాదులు వివాహ మై పుత్రులం గాంచుట §§§     

శా. ఆలేఖద్విషదగ్రగణ్యులభుజాహంకారతేజోవయ 

     శ్శ్రీ లెల్లం దిలకించి నర్మద యనం జెల్వొందుగంధర్వి సు 

     శ్రీలావణ్యగుణాభిజాత్యములహ్రీశ్రీకీర్తులన్ బోల్ప నౌ

     స్త్రీలన్ మువ్వుర నిచ్చె నాత్మసుతలన్ జ్యేష్టానుపూర్వంబుగన్ . 242



తే.  నర్మద వళిప్రహసితమహోర్మికలిత, నర్మద సుపర్వసతి యయ్యు దుర్మదులకు

     నసురులకు నెట్లోసంగెఁ గన్యకల ననకు, కలిమిగుణ మట్టి దిక్ష్వాకుకులవరేణ్య. 



చ. మరుఁడు త్రిలోక మోహకరమాత్రనిగుంభితమార్గణ త్రయిన్ 

    దరుణులు గా నొనర్చి భువనత్రయభీకరరాక్షసత్రయిన్ 

    మరలున ముంప నంపెనొ యనన్ దగునజ్జవరాండ్ర మువ్వురన్ 

    బరిణయ మై యమర్త్యులక్రమంబున వారు సుఖించి రంతయున్ . 244 



వ. అంత.     245 



క. సుందరి యనునిజసుందరి,యందుఁ గనియె మాల్యవంతుఁ డాత్మజ నొకతెన్ 

   నందనుల నేడుగుర విను, మందఱనామములు దశరథాత్మజతిలకా. 246



                     §§§ మాల్యవదాదులకు వజ్రముష్ట్యాదిరాక్షసులు పుట్టుట §§§   

మ. అనిశక్రోధుఁడు వజ్రముష్టియు విరూపాక్షాఖ్యుఁడున్ దుర్ముఖుం 

     డును సుప్తఘ్నుఁడు యజ్ఞోకోపుఁ డనువాఁడున్ మత్తుఁ డున్మత్తకుం 

     డనలానామకుమారియు బొడమినః హర్షించె నమాల్యవ

     న్మనుజాశీంద్రుఁడు పుత్త్రవంతుఁడును సంపన్నుండు నై రాఘవా 247 



క.   కేతుమతి దృఙ్మిషాంగజ, కేతుమతి సుమాలిసతి శుకీవాణి తనూ

      జాతలఁ దనుజూతులఁ గనె, సీతాధిప వారిపేళ్లు సెప్పెద వినుమా. 248 



వ. సుప్రహస్తుం డనన్ దగుప్రహస్తుండును రణస్థలాకంపనుం డగు నకంపనుండును సురవికటుండగు వికటుండును విధ్వస్తశత్రురథన్యస్తశకటీముఖుండగు శకటీ ముఖుండునున్ బరషరుషానలధూమ్రాక్షుం డగుధూమ్రాక్షుండును నుద్దండ భుజాదండుండగు దండుండునున్   జతురంగ బలాకాంతసుపార్శ్వుండనన్ దగు












[image: ]

[image: ]

"https://te.wikisource.org/w/index.php?title=పుట:Uttara_Ramayanamu_Kankanti_Paparaju.pdf/63&oldid=294194" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 4 మే 2020న 08:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







